COFNODION O GYFARFOD  CYNGOR CYMUNED DYFFRYN ARDUDWY A TALYBONT A GYNHALIWYD  YN  NEUADD GYMUNEDOL, DYFFRYN ARDUDWY AM 7.30 O’R GLOCH  01.06.21
6.1  YMDDIHEURIADAU

Cyng. Sion Ifor Williams, Kathleen Aikmam.  
6.2  PRESENNOL
Cyng. Sian Edwards (Cadeirydd), Steffan  Chambers (Is-Gadeirydd), John Ellis Williams, John Ceri Evans,  Edward Williams, MikeTregenza, Eryl Jones-Williams.

6.3  CYHOEDDIADAU Y CADEIRYDD
Nid oedd gan y Cadeirydd unrhyw goheddiadau i’w gwneud.
6.4   COFNODION
Derbyniwyd cofnodion o gyfarfod  Mai 4ydd 2021 fel rhai cywir. 

6.5  MATERION YN CODI O’R COFNODION
Nid oedd unrhyw fater yn codi o’r cofnodion.
6.6  DATGAN BUDDIANT
Nid oedd neb yn datgan buddiant ar unrhyw fater.
6.7  MATERION CYNGOR GWYNEDD 
Fe dderbyniwyd yr adroddiad canlynol gan y Cyng. Eryl Jones Williams –  Mae y cyfarfodydd ‘rwyf wedi eu mynychu yn ystod Mai 2021 i gyd wedi bod dros zoom neu microsoft teams, arwahan i gyfarfod safle gyda swyddogion priffyrdd ar dydd Mercher y 12ed o Fai.
5ed Craffu Gofal, Llywodraethwyr Ysgol Ardudwy  6.00, 12ed cyfarfod trydydd sector, 13eg Cyngor Llawn Gwynedd, 14eg 9.30-10.30 cyfarfod band eang cyflym i’r pentre, 11-2 cyfarfod rheilffordd, 20ed wrth gefn ar trwyddedu, nos cyfarfod PCE gyda Cynghorwyr Cymuned, 25ain Iechyd Canolbarth Cymru.

Mae y pwyllgor craffu Gofal wedi adnabod Gofal Dementia ar angen i ddenu mwy o ofalwyr i mewn i’r maes gofal cartref fel y blaenoriaethau pennaf. Gafodd adroddiadau o staff Gwynedd yn gweithio o gartref ag yn cario allan archwiliadau ag adroddiadau eu canmol gan bob adran. Mae mwy a mwy o bwyslais yn cael ei roi ar y gwasanaeth cymdeithasol a GIC yn cyd weithio. Mae yr angen am gwely gofal seibiant wedi cael ei amlygu. Gyda tai nawr yn rhan o’r pwyllgor gofal cafodd yr angen i gael gwybodaeth cywir ar yr angen o gymunedau ei amlygu.Ar hyn o bryd mae yr
Hwylusydd Tai i’r ardal yn cario allan arolwg yn lleol, am bod yna gynlluniau i adeiladu 8 eiddo yn ein ardal. Cafodd adroddiad llawn o beth sydd wedi bod yn digwydd yn yr adran gofal ei gyflwyno i’r Cyngor Llawn gan Morwenna Edwards pan wnes innau hefyd amlygu y gwaith da sydd yn cael ei wneud gan y tim Profi, Olrhain a Gwarchod Gwynedd. Cafodd y Cyng. Simon Glyn PC Dwyfor ei ethol yn Gadeirydd y Cyngor a’r Cyng. Elwyn Jones (Anib) Arfon ei ethol yn Is Gadeirydd. Mae y rhifau o aelodau ar bwyllgorau yn cael ei weithio allan drwy term canrannol ond ddim ar y Cabinet oherwydd bod PC gyda’r seddi i gyd. Yn etholiadau Llywodraeth Cymru ar y 6ed  o Fai gyda’r cyfrif yn Nolgellau ar y 7ed o Fai Rhodri Mabon Ap Gwynfor PC gafodd ei ethol yn lle yr Arglwydd Dafydd Elis-Thomas. Yr AS Canolbarth a Gorllewin Cymru fydd yn cynrychioli’r ardal hon yw Cefin Cambel PC, Eluned Morgan Llaf (y Gweinidog Iechyd newydd) a Joyce Watson Llaf. Y Comisiynydd Heddlu a Throsedd newydd i Ogledd Cymru yw Andy Dunbobbin Llafur a mi geisia gael eu manylion cyswllt. Mae adroddiad ar gyfarfod y band eang siwper cyflym wedi cael ei anfon at Annwen gan Ben Cartwright fel dwi’n deallt. Mae y cyfarfod nesa ar y 25ain o Fehefin wedi gofyn y Cyng. Mike Tregenza a Steffan Chambers gymeryd rhan. Yng nghyfarfod y rheilffordd ar y 14eg fe ofynnais a byddai y sylwadau a gafodd eu gwneud gan y Cyng. Sian Edwards a Kathleen Aikman a fi eu cynnwys yn archwiliad y stesion a fe gytunwyd i hyn. Hefyd mae’r angen am gyfleusterau ticedi ag i ail agor yr halts lleol yn hanfodol gyda’r tymor ymwelwyr yn agosau. Fe gafodd y pryderon o lai o seddi ar golled o un toiled ar dau gerbyd eu hamlygu. Fe gafodd cau y lein o’r 12ed o Fedi tan y 12ed o Ragfyr eu cwblhau. Bydd gwybodaeth lleol yn cael ei anfon allan ynglyn a storfa gweithwyr y ddwy ochor o’r Traphont. Yn dal i gael cwynion am ddifyg bysiau. Does ddim amserlen bws ger y swyddfa bost er amryw o geisiadau  i Uned Trafnidiaeth Gwynedd. Fe gafodd cyfarfod gyda prif swyddogion iechyd a gofal yn Colaborat Iechyd Canolbarth Cymru ei amlygu gyda’r rhester aros hir. Fe ddywedodd un uwch swyddog bydd 

yn rhaid i gleifion fod yn barod i deithio yn bellach!! Fe eglurais ein bod yn yr ardal hon yn teithio pellter hir beth bynnag. Mae cau yr uned fasgwlaidd yn Bangor a’i symund i Glan Clwyn yn creu pryderon a mae yr awr euriadd yn cael ei ymestyn. Dipyn o gwynion ynglyn ag arwyddion cau ffordd yr A496, mae Priffyrdd Gwynedd wedi gofyn i’r arwyddion gael ei tynnu  a bod y Cyngor ddim yn cefnogi cau yn llwyr. Mae contractwyr o BT Openreach wedi gosod arwyddion o’r fath yn anghywir mewn ardaloedd eraill. Bydd Gwynedd yn cario allan gwaith rhwng Dyffryn a Talybont ar yr A496 a Ffordd Gors  y Gedol yn Mehefin. Fe gefais gyfarfod gyda swyddogion priffyrdd Adrian Williams a Dewi Evans ar y safle a mae gennai adroddiad arwahan.  Mae yr Amrywiolyn India o COVID 19 yn agos yn Mhorthmadog. Mae tim Profi, Olrhain a Diogelu Gwynedd yn ymglymedig gyda ffatri ag ysgol yn Borth y Gest. Mae rhaid i ni fod yn wyliadwrus oherwydd mae yr Amrywiolyn India yn lledaenu yn hawdd. RYDYM wedi gwneud yn dda ofnadwy yn yr ardal hon i gymharu ag ardaloedd eraill a mae gweithwyr mewn siopau lleol wedi gwneud yn dda iawn ar ein rhan. Cadwch yn saff, cadwch yn iach. ‘Rwyf ar gael ar 01341242758 neu e.joneswilliams@btinternet.com
Ar nodyn pellach cafwyd wybod gan y Cyng. Eryl Jones Williams hwyrach bydd tren yn cael ei gario ar hyd y ffordd trwy stryd Bermo ar yr 2il o’r mis hwn.

Adrodiad cyfarfod Bandeang Cyflym 14eg o Fai 
Nodiadau gan Ben Cartwright
Eglurodd Ben Cartwright y cefndir i’r prosiect. Er gwybodaeth mae bron i 280 o gyfeiridadau yn Nyffryn Ardudwy yn gymwys am dalebau Llywodraeth a gall gael eu addo ar gyfer cyflenwi y gost o gytundeb i Openreach i ddod a cebl ffibr i’r cyfeiriadau hynny. Mae safle addo yn fyw lle gall y talebau cael eu addo ag mae ar hyn o bryd ar 33%. ‘Rydym angen ymgyrch arall i gyrraedd y targed o £270k. Mae bob taleb preswyl yn werth £1,500 a bob taleb busnes yn werth £3,500. Fe fydd Llywodraeth Cymru yn dyblu gwerth y talebau hyn mewn rhai cyfeiriadau ond nid yw hyn wedi cael ei adnabod ar y safle addo eto.

Fe adroddodd Eryl Jones Williams ar ol diddordeb gweddol isel, ei fod wedi derbyn galw cryf am well cyswllt rhyngrwyd yn y gymuned, yn enwedi yn goleuni Covid a oedd yn golygu bod mwy o fobl yn gwario mwy o amser adref. Er hynny, mae hefyd wedi bod adborth o’r gymuend  bod angen i’r neges fod yn gliriach mewn unrhyw ymrwymiad cymunedol.
Fe awgrymodd Paul Sandham ymgyrch post dafliad gan ddilyn i ymweld o ddrws i ddrws gyda iPad i egluro y cynllun ag hwyrach helpu pobl i arwyddo i fyny ar y safle addo yn syth.

Fe awgrymodd Annwen Davies  y gall hwn godi pryderon yn yr hinsawdd presennol gyda Covid ond gallem ailrybuddio pobl y byddem yn ymweld ar y post dafliad. Hefyd fe fynegodd y manteision o ymgyrchu a fidio a cyfryngau cymdeithasol.
Fe adroddodd Elin Parry and Tomos Jones bod Menter Mon yn gallu helpu hefo taflenni a post dafliad ond ar hyn o bryd maen’t yn aros am aelod newydd o staff a fydd yn canolbwyntio ar y prosiectau bandeang ag i fod i gychwyn yn Mehefin.

Mynegodd Gwion Llwyd y pwysigrwydd o’r ymgyrchu o ddrws i ddrws i helpu pobl i arwyddo i fyny ag hefyd bod cefnogaeth y Cyngor Cymuned yn hyn yn gallu mynd yn bell i argyhoeddi pobl o’r budd ar amhleidioldeb o’r cynllun.

Fe awgrymodd Eryl Jones Williams bod dau aelod o’r Cyngor Cymuned hwyrach yn gallu helpu, Mike Tregenza a Steffan Chambers.

Fe gynnigodd Paul Sandham gefnogaeth gyda’r ymdrech o ddrws i ddrws.

Fe ofynnodd Ben Cartwright a fyddai Annwen Davies neu Paul Sandham wneud ymholiadau ynglyn ar sefyllfa diweddaraf Llywodraeth Cymru ynglyn a talebau topio fyny, a ydynt yn dal yn fyw? Fe awgrymodd hefyd i gynnwys Openreach Jamie Edwards yn y cyfarfod nesa.

Fe awgrymodd Annwen Davies bydd yr alwad nesa hwyrach yn cael ei drefnu pan mae gennym daflen newydd i’w rhannu.

6.8  CEISIADAU CYNLLUNIO 
Gosod giatiau mynedfa drydanol – Crafnant, Dyffryn Ardudwy (NP5/58/609C)
Cefnogi y cais hwn.
Mynedfa cerbydau newydd i gynyddu gwelededd, cau mynedfa bresennol, trac mynedfa newydd ac estyniad i’r cwrtil - Llety’r Deryn, Dyffryn Ardudwy (NP5/58/632A)
Cefnogi y cais hwn.

6.9  MATERION YN CODI
A  Cynllun Cyllideb
Adroddwyd bod £7,292.69 wedi cael ei wario ers cychwyn y flwyddyn ariannol newydd, a bod hyn yn £13,742.58 o wariant yn llai na oedd wedi cael ei glustnodi yn y gyllideb am y flwyddyn. 
B  Grwp Gwella Dyffryn Ardudwy a Talybont
Adroddodd y Cyng. Steffan Chambers  bod y clwb peldroed bod  sesiynau ymarfer yn dal yn cael eu cynnal ar nos Iau  ag hefyd bod y tim oedran 10 i 12 wedi cael eu gem cyntaf ar y 30ain o fis diwethaf ag eu bod yn gobeithio cael cyfarfod o’r pwyllgor yn fuan. Hefyd maen’t yn gobeithio cynnal cyfarfod o bwyllgor y grwp gwella o fewn y mis nesa a does dim newyddion ynglyn ar clwb ieuenctid.
C   Neuadd Bentref
Adroddodd y Clerc ei bod wedi derbyn llythyr gan bwyllgor y neuadd bentref yn dilyn eu cyfarfod ar yr 11eg o mis diwethaf yn gofyn a oedd yn fwriad gan y Cyngor i ddal i gynnal eu cyfarfodydd misol yn y neuadd. ‘Roeddynt yn gofyn hyn  oherwydd bod y pwyllgor yn gorfod troi rhai mudiadau i ffwrdd sydd eisiau llogi y neuadd ar nosweithiau mawrth oherwydd bod gormod o swn yn y neuadd gan gwahanol fudiadau a chyfarfod y Cyngor ymlaen. Hefyd yn datgan ni fyddant yn anfon anfoneb am y flwyddyn diwethaf oherwydd COVID 19, ond os yw y Cyngor dal yn bwriadau cynnal eu cyfarfodydd eto yn y neuadd bydd y gost yn £25 bob cyfarfod oherwydd bod ddim ystafell arall yn gallu cael eu defnyddio yn y neuadd yr un amser. Cytunwyd i gario ymlaen i gynnal cyfarfodydd  y Cyngor yn y neuadd ag i’r Clerc hysbysu pwyllgor y neuadd o hyn.
D  Datblygu Maes Parcio
Adroddodd y Clerc ei bod wedi derbyn e-bost gan Mr. Geraint Lewis ynghyd a chopi o lythyr oedd wedi ei anfon i Mr. Aled Lloyd o’r Parc Cenedlaethol yn goroesi yr angen ganddo am gynllun rheoli traffic ynglyn ar datblygiad uchod.
E   Archwiliad o’r llochesi bws, mynwentydd  a parciau chwarae
Adroddodd y Cyng. Mike Tregenza ei fod wedi gwneud yr archwiliad uchod ar ran y Cyngor ac adroddodd fel a ganlyn – bod y lloches bws yn Talybont yn iawn, ‘roedd y lloeches bws yn y pentref yn iawn ond bod angen ail osod y garreg ar y gornel ag hefyd ‘roedd angen torri gor-dyfiant o amgylch yr arwydd amserlen ar yr un ger Glan Rhos a cytunwyd i gysylltu hefo Adran Trafnidiaeth Gwynedd ynglyn a hyn. Roedd gardd Penybont yn iawn ond bod angen torri y gwair o amgylch y seddi ag angen ail osod y plac sydd wedi disgyn o un sedd yn nol, ‘roedd Parc Morlo yn iawn ond bod y gwair angen ei dorri ar bin ysbwriel angen ei gwagio. ‘Roedd y ddau barc chwarae yn iawn ond bod seddi y siglen yn y parc chwarae newydd angen eu newid a bod postyn ar ben y ffens wedi diflanu. ‘Roedd y fynwent gyhoeddus yn iawn ond bod angen glanhau y llwybr o fwsog ag hefyd ‘roedd y giat fawr angen sylw, ‘roedd mynwent Llanddwywe yn iawn a Llanenddwyn yn daclus ond bod eiddew yn tyfu o gwmpas yr hen gerrig beddi ag hefyd ar y waliau a datganwyd mae cyfrifoldeb yr Eglwys ei hun oedd hyn ar tirfeddianwr oherwydd ddim ond torri gwair y fynwent sydd yn gyfrifoldeb i’r Cyngor. Cytunodd y Cyng. Mike Tregenza  wneud yr archwiliad eto y mis nesa.

F   Biniau Baw Cwn
Adroddodd y Cyng. Eryl Jones Williams ei fod wedi cyfarfod Mr. Adrian Williams o Gyngor Gwynedd ar y safle ag eu bod wedi cytuno bod ddim lle addas i osod bin baw cwn a bod Mr. Adrian Williams wedi awgrymu gosod bin newydd amlbwrpas tu allan i’r cae peldroed. Cytunodd yr Aelodau i hyn.
G   Cyfarfod gyda Parc Cenedlaethol Eryri – 20.5.21
Adroddodd y Cyng. Eryl Jones Williams bod ef ar Cyng. Kathleen Aikman wedi mynychu y cyfarfod uchod ar ran y Cyngor a oedd yn cael ei gynnal dros zoom. Cafwyd wybod ganddo ei fod wedi gofyn cwestiwn ynglyn ar mast ffon Vodafone yn Talybont a pam oedd y Parc ddm yn caniatau yr uchder i fod ddim uwch na 15’ ag oherwydd hyn ‘roedd ddim signal i gael. Adroddodd ymhellach y bydd yn cysylltu gyda Prif Weithredwr y Parc ynglyn a hyn.

H   Cyfarfod Un Llais Cymru – 26.5.21
Cafwyd wybod bod neb wedi mynychu y cyfarfod uchod.
I   Anghenion Tai Dyffryn Ardudwy
Wedi derbyn e-bost gan Catrin Huws, Hwylusydd Tai Gwledig ynglyn ar anghenion tai yn y pentref ag yn datgan bod y Gymdeithas Dai wedi adnabod darn o dir yn Pentre Uchaf a byddai o bosib yn addas ar gyfer datblygu tai fforddiadwy i bobl leol. Cafwyd wybod bod ganddynt gynlluniau i godi 8 ty yn y pentre. Datganwyd siom bod y pamphledi a gafodd eu rhoi drwy’r drysau yn rhy fach i’w darllen a neb yn eu deallt a cytunwyd anfon i gwyno am hyn.
J   Ethol Cynghorydd

Adroddodd y Clerc ei bod wedi cysylltu gyda’r Swyddog Etholiadol yn Gaernarfon yn hysbysu bod yna sedd wag yn Ward Llanddwywe ag ei bod wedi derbyn Rhybudd ynglyn a hyn a bod copi wedi cael ei osod yn yr hysbysfwrdd yn Talybont, ar wefan y Cyngor ag hefyd ar dudalen weblyfr y Cyngor. Bydd y Rhybudd hwn yn dod i ben ar y 14eg o’r mis hwn.
6.10  GOHEBIAETH                       
A   Cyngor Gwynedd – Adran Priffyrdd
Wedi derbyn ateb gan y Swyddog Llwybrau ynglyn ar llwybr cyhoeddus sydd yn mynd o Roslin draw am Tyn y Wern ag yn datgan ei fod yn credu mae llwybr cyhoeddus rhif 55 yw hwn a mae yn gyfuniad o lwybr march a llwybr troed. Hefyd yn datgan y byddant yn cymeryd golwg arno cyn gynted a phosib.
B   Cyngor Gwynedd – Adran Priffyrdd
Wedi derbyn llythyr gan yr uchod yn rhestru y gwaith maen’t yn fwriadu ei gario allan yn y gymuned y mis yma a mae hyn yn cynnwys arwisgo A496 40mya rhwng Dyffryn Ardudwy a Talybont a Ffordd Gors y Gedol.
C   Cyngor Gwynedd – Adran Priffyrdd a Bwrdeistrefol

Wedi derbyn dogfen ynglyn ag Ymgynghoriad Gorchymyn Gwarchod Mannau Cyhoeddus (GDMC): Rheoli Cŵn gan yr adran uchod ag yn datgan bod Cyngor Gwynedd yn cario allan ymgynghoriad statudol er mwyn ystyried a ddylid cyflwyno Gorchymyn Diogelu Mannau Cyhoeddus (GDMC) ar gyfer rheoli cwn ag yn datgan bod unrhyw un yn gallu cynnig sylwadau ar y Gorchymyn arfaethedig wrth lenwi’r holiadur ar lein a dyma’r linc i’r fersiwn ar y we sydd yn cynnwys yr holiadur www.gwynedd.llyw.cymru/ymgynghoriadrheolicwn. Hefyd yn datgan ei bod yn bwysig darllen y wybodaeth sydd yn y Pecyn Gwybodaeth cyn llenwi’r holiadur. Os oes unrhyw un angen mwy o wybodaeth am yr Ymgynghoriad neu unrhyw gwestiynnau mae posib e-bostioRheoliCwn@gwynedd.llyw.cymru neu ffonio 01766 771000. Rhaid cyflwyno pob sylw cyn 21ain o Mehefin, 2021 ac yna bydd yr ymatebion yn cael eu hystyried yn ofalus cyn y bydd adroddiad pellach yn cael ei gyflwyno i Gabinet y Cyngor am benderfyniad ar y ffordd ymlaen. Adroddodd y Clerc ei bod wedi anfon y ddogfen hon ymlaen i bob Aelod drwy e-bost.
D   Parc Cenedlaethol Eryri

Wedi cael ateb gan yr uchod ynglyn a safle Huws Gray ag yn datgan eu bod wedi ymweld ar safle ac wedi edrych ar yr hanes cynllunio ag eu bod ddim yn gweld bod unrhyw amodau yn atal Huws Gray rhag defnyddio’r tir ger y man parcio i storio nwyddau. Hefyd yn awgrymu bod y Cyngor yn cysylltu gyda’r Adran Priffyrdd gan fod pryder ynglyn a gwelededd.

E   Mr. Banslow
Adroddodd y Clerc ei bod wedi derbyn e-bost gan yr uchod yn tynnu sylw bod y biniau ysbwriel ger y traeth yn Talybont yn llawn a heb gael eu gwagio. Adroddodd y Clerc ymhellach ei bod wedi anfon yr e-bost ymlaen at y Swyddog priodol yn Gyngor Gwynedd ag bod ef wedi datgan y byddai yn sicrhau bod bin ychwanegol yn cael ei osod yna ynghyd a trefniant ei wasanaethau yn fwy rheolaidd.

6.11  ADRODDIAD Y TRYSORYDD
Adroddodd y Trysorydd bod £45,998.88 yn y cyfrif rhedegol, £4,569.47 yn y cyfrif wrth gefn a £100.00 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes  -   £147.00 (cyflog) + £72.74 costau = £219.74
Mr. M. J. Kerr               -  £450.00 – agor bedd y diweddar Rosemary Patricia Hughes

Mr. M. J. Kerr               -    £90.00 – agor bedd y diweddar Ronald James Telfer

Mr. M. J. Kerr               -  £450.00 – agor bedd y diweddar Bethan Catherine Roberts

J. B. Pest Control         -     £50.00 -  gwaredu tyrchod yn y parc chwarae newydd

Evergreen                      -  £330.00 -  torri gwair y 3 fynwent
Mr. Gary Martayn       -   £382.00 -  torri gwair y parciau chwarae, cae peldroed ag o gwmpas y seddi x 2
Mr. G. J. Wiliams         -     £75.00 -  torri gwair mewn amrywiol lefydd ynTalybont

Derbyniadau ers y cyfarfod diwethaf
Glyn Rees a’i Fab  - £1,665.00 – claddu y diweddar Mrs Bethan Catherine Roberts
Pritchard a Griffiths - £545.00 – claddu y diweddar Mr. Ronald James Telfer (llwch)
Ceisiadau am gymorth ariannol

Hamdden Harlech ac Ardudwy - £5,365.52 – hanner cyfraniad y cynnig precept
Anfonebau wedi eu talu ers y cyfarfod diwethaf

Catrin Soraya Williams – £90.00 - gwasanaeth cyfieithu
Adroddodd y Trysorydd ei bod wedi cwblhau y Ffurflen Flynyddol i fyny hyd at 31ain o Fawrth 2021, fe aeth yr Aelodau drwy y ffurflen hon ac fe gytunwyd i’w chymeradwyo ag hefyd cytunwyd bod y Cadeirydd ar Clerc/Trysorydd yn ei llofnodi ar ran y Cyngor.

6.12  UNRHYW FATER ARALL
Cafwyd wybod bod y ffordd lawr o Cadwgan draw am Roslin angen sylw a cytunwyd i gysylltu unwaith yn rhagor gyda Dwr Cymru ynglyn a hyn.
Cafwyd trafodaeth ynglyn ar angen i dreillio yr Afon Ysgethin oherwydd bod y twyni tywod yn diflanu a cytunwyd i gysylltu gyda Cyfoeth Naturiol Cymru ynglyn a hyn.

Cafwyd wybod bod cwynion wedi eu derbyn gan sawl Aelod o’r Cyngor bod arwyddion i wneud hefo’r neuadd i gyd bron iawn yn uniaith saesneg.

